
 
Югары Ослан муниципаль районы Мактау китабы турындагы 

 Нигезләмәне раслау турында  
 
        Россия Федерациясе Хезмәт кодексының 191 статьясы, Югары Ослан 
муниципаль районы Уставы нигезендә,  

 
Югары Ослан муниципаль районы Советы   

карар итте: 
1. Югары Ослан муниципаль районы Мактау китабы турындагы 

Нигезләмәне расларга (1 нче кушымта)  
2. Югары Ослан муниципаль районы Советының 2006 елның 30 июнендәге 

6-72 номерлы «Югары Ослан районы Мактау китабы турында» карарын үз көчен 
югалткан дип танырга.  

3. Югары Ослан районының 2011 елның 18 февралендәге 8-79 номерлы 
“Югары Ослан районының мактаулы гражданы” исемен бирү турындагы нигезләмәне 
раслау турында”гы карарын үз көчен югалткан дип танырга. 

4. Әлеге карарның үтәлешен тикшереп торуны Югары Ослан муниципаль 
районы Советының Законлылык, хокук тәртибе һәм регламенты буенча даими 
комиссиясенә йөкләргә. 

 
 

 

 

Совет рәисе,   
Югары Ослан  муниципаль районы Башлыгы                                        М. Г.  Зиатдинов 
 
 
 
 
 
 
 
 
 
 
 
 

   21.11.2022       № 27-368 



 
Татарстан Республикасы Югары 
Ослан муниципаль районы 
Советының 2022 елның «21» 
ноябреннән  27-368 номерлы 
карарына  
                       1 нче кушымта  
 

 
 

ЮГАРЫ ОСЛАН МУНИЦИПАЛЬ РАЙОНЫНЫҢ МАКТАУ КИТАБЫ ТУРЫНДА 
НИГЕЗЛӘМӘ 

 
1. Гомуми нигезләмәләр 

 
 1.1. Югары Ослан муниципаль районының Мактау китабы район әһәмиятендәге 
бүләкләүнең бер төре булып тора. 

1.2.  Югары Ослан муниципаль районының Мактау китабына (алга таба Мактау 
китабы) Югары Ослан муниципаль районының үсешенә, Татарстан Республикасында, 
Россия Федерациясендә һәм чит илләрдә аның абруен күтәрүгә зур өлеш керткән 
аерым гражданнарның, предприятиеләрнең, оешмаларның, учреждениеләрнең, 
иҗтимагый оешмаларның һәм берләшмәләрнең исемнәре кертелә.  

1.3. Мактау  китабына кертелгән кешегә түбәндәгеләр тапшырыла: 
- гражданинга - А4 форматының билгеләнгән үрнәгендә Мактау китабына 

кертелү турында таныклык һәм бер тапкыр бирелә торган акчалата премия; 
- оешма, учреждение, предприятиеләр коллективына - А4 форматындагы Мактау 

китабына кертелү турында таныклык һәм бер тапкыр бирелә торган акчалата премия. 
Мактау  Ккитабына кертү турындагы таныклыкка (алга таба - Таныклык) Югары 

Ослан муниципаль районы Башлыгы имза сала. 
1.4. Бүләкне тапшыру тантаналы рәвештә Югары Ослан муниципаль районы 

Башлыгы тарафыннан башкарыла. 
 Югары Ослан муниципаль районы Башлыгы йөкләмәсе буенча һәм аның 

исеменнән Мактау китабына кертелү турында таныклыкны тапшырырга мөмкин: аның 
урынбасары, Югары Ослан муниципаль районы Советы Аппараты җитәкчесе, Югары 
Ослан муниципаль районы Башкарма комитеты җитәкчесе. 

 
2. Мактау китабына кертү нигезләре һәм тәртибе 

 
2.1 Мактау китабына кертү өчен түбәндәгеләр нигез була: 

- районның икътисади, социаль, рухи үсешенә, тарихи-архитектура йөзен 
торгызуга һәм саклауга, биналар һәм корылмалар төзүгә зур өлеш кертү; 

- район һәм аның халкы файдасына кылынган эшләр һәм гамәлләр (хәйрия 
эшчәнлеге, аеруча зур күләмдәге иганәләр, социаль әһәмиятле проектларны 
түләүсез финанслау); 

- озак  вакыт дәвамында иҗтимагый, сәяси, фәнни, спорт, мәдәни, хуҗалык, 
шулай ук Татарстан Республикасы һәм район өчен күренекле нәтиҗәләр белән башка 
төр эшчәнлек алып барган гражданның абруе. 

2.2. Аерым гражданнар өчен Мактау китабына кертү үтенечнамәсе хезмәт 
коллективлары, иҗтимагый оешмалар, җирле үзидарә органнары, дәүләт хакимияте 



органнары, гражданнар төркеме инициативасы буенча кимендә 10 кеше тарафыннан 
тәкъдим ителә.  

2.3 Оешмалар, учреждениеләр, иҗтимагый оешмалар һәм берләшмәләр 
коллективлары өчен Мактау китабына кертү турында үтенечнамә  тиешле җирле 
үзидарә органнары һәм дәүләт хакимияте органнары, хезмәт коллективлары, 
иҗтимагый оешмалар, кимендә 10 кеше инициативасы белән тәкъдим ителә.  

2.4 Мактау китабына кертелү турында үтенечнамә Югары Ослан муниципаль 
районы Башлыгы исеменә, исемлектә күрсәтелгән документларны язып, әлеге 
Нигезләмәгә 1 нче кушымта нигезендә тапшырыла.  

2.5.  Мактау китабына кертү турында карар Югары Ослан муниципаль районы 
Советы тарафыннан Югары Ослан муниципаль районы Мактау китабына кертү өчен 
кандидатуралар карау буенча комиссия тәкъдиме буенча кабул ителә. Мактау 
китабына кертү өчен кандидатураларны карау буенча комиссия утырышы претендент 
булмаганда да үткәрелергә мөмкин.  

Комиссия карары тәкъдим итү характерында. 
2.6 Мактау китабына түбәндәгеләр кертелә: гражданнар өчен - шушы югары 

хөрмәткә лаек булган затның фамилиясе, исеме, атасының исеме аның фотосурәте 
урнаштырыла, җирлек, район һәм аларның халкы алдындагы казанышларга кыскача 
тасвирлама китерелә;   

коллективлар, оешмалар, учреждениеләр, иҗтимагый оешмалар һәм 
берләшмәләр өчен - предприятие җитәкчесенең, оешманың, учреждениенең, 
иҗтимагый оешманың яисә берләшмәләрнең тулы исеме һәм фамилиясе, исеме, 
атасының исеме, авыл җирлеге, район һәм аларның халкы алдындагы казанышлары 
кыскача тасвирлана.  

2.7. Мактау китабы Югары Ослан муниципаль районы Советында саклана. 
Мактау  китабында язу Югары Ослан муниципаль районы Советы карары белән 
башкарыла. 

 Таныклык тексты Югары Ослан муниципаль районы Советы карары текстына 
туры килергә тиеш.   

2.8 Мактау китабы белән вазыйфаи затлар, галимнәр, тарихчылар, Мактау 
китабының сакланышын тәэмин итә торган кагыйдәләрне үтәгәндә башка затлар 
файдалана ала.  

2.9. Югары Ослан районы Башлыгы белән килештереп, Мактау  китабыннан 
белешмәләр массакүләм мәгълүмат чараларында басылып чыгарга, мәгълүмат 
стендларында (баннерларда) урнаштырылырга мөмкин. Мактау китабыннан 
мәгълүматлар бастырылганда оригиналның эчтәлеген, аның кыскаруын һәм башка 
үзгәрешләрне кертү рөхсәт ителми.  

2.10  Мактау китабына кертү елына 1 тапкыр башкарыла. 
2.11. Мактау  китабына Россия Федерациясе бюджет системасы 

бюджетларына салым, җыемнар һәм башка мәҗбүри түләүләр буенча бурычлары 
булган, алынмаган яки ябылмаган  җинаять эше булган граждан кертелә алмый.  
 

3. Таныклык тасвирламасы 
 
3.1 Мактау китабына кертү турындагы таныклык типография ысулы белән 

башкарыла. А4 форматындагы кәгазь, матовый.  
3.2 Таныклыкның өске  үзәк өлешендә Югары Ослан муниципаль районы Гербы 

урнашкан. Таныклык периметры буйлап 2 см киңлектәге зәңгәр төсләр гаммасында 
эшләнгән бизәк урнаштырылган. Таныклыкның текст өлеше алтын төсләр 
гаммасында эшләнгән. Герб астында түбәндәге эчтәлекле текст урнашкан: «Россия 



Федерациясе, Татарстан Республикасы, Югары Ослан муниципаль районы». Астарак   
таныклыкның исеме урнашкан: «Югары Ослан муниципаль районының Мактау 
китабына кертү турында таныклык» (баш хәрефләр белән). «Югары Ослан 
муниципаль районы Советы карары белән, гражданин (ка) Ф.И.О., (предприятие, 
оешма, учреждение - тулы исеме белән) Югары Ослан муниципаль районы Мактау 
китабына  (алга таба казанышлар тексты бара) өчен кертелде.    

3.3. Таныклыкка түбәндәгеләр кертелә:  
- гражданнар өчен: Мактау китабына кертелгән фамилия, исем, атасының 

исеме, казанышларын тасвирлау, Югары Ослан муниципаль районы Советы мөһере 
белән таныкланган Югары Ослан муниципаль районы Башлыгы имзасы;  

- Мактау китабына кертелгән предприятиеләр, оешмалар, учреждениеләр, 
иҗтимагый оешмалар яки берләшмәләр өчен: оешманың исеме, хезмәтләре 
тасвирламасы, Югары Ослан муниципаль районы Советы мөһере белән таныкланган 
Югары Ослан муниципаль районы Башлыгы имзасы.  

3.4 Таныклыкта Югары Ослан муниципаль районы гербы һәм орнаменты 
сурәтләнгән.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 



Югары Ослан муниципаль районының  
Мактау китабы турында нигезләмәгә  
                                  1 нче кушымта 
 
 

Югары Ослан муниципаль районының Мактау китабына кертү өчен тәкъдим ителә 
торган документлар исемлеге 

 
1. Югары Ослан муниципаль районы Башлыгы исеменә Мактау  китабына кертү 

өчен нигез  булган хат - үтенечнамә; 

2. Гражданның, предприятиенең, оешманың, учреждениенең, иҗтимагый 
оешманың яисә берләшмәләрнең җитештерү, фәнни, иҗтимагый һәм башка 
эшчәнлеге тасвирламасы; 

3. Фотография:  

- гражданнар өчен - 6/9 зурлыгында; 

- оешмалар, предприятиеләр, учреждениеләр өчен - күмәк гомуми фото;  

4. Паспортның күчермәсе - гражданнар өчен, оешмалар, предприятиеләр, 
учреждениеләр өчен - Устав күчермәсе;  

5. Шәхси мәгълүматларны эшкәртүгә ризалык; 
6. Белешмә -  объективка-гражданнар өчен, оешмалар, предприятиеләр, 

учреждениеләр өчен - оешма, учреждение турында архив белешмәсе; 
7. үтенечнамә кузгатылганчы соңгы биш елда һәм агымдагы елның узган 

айларында оешманың төп финанс-икътисадый күрсәткечләре динамикасы турында 
белешмә; 

8. Гражданнан дисциплинар түләтү булу (булмау) турында белешмә; 

9. Оешмада, предприятиедә, учреждениедә хезмәт хакын түләү буенча бурыч 
булмау турында белешмә; 

10. Гражданның, оешма, предприятие, учреждениеләрнең Россия Федерациясе 
бюджет системасына салымнар, җыемнар һәм башка мәҗбүри түләүләр буенча 
бурычлары булмау турында белешмә; 

11. Бүләкләү турында үтенечнамә кузгаткан хезмәт коллективы җыелышының 
беркетмәсе; 

12. Бүләкләүгә казанышларны, эшчәнлек өлкәсенә һәм биләгән вазыйфага 
бәйле рәвештә казанышларны раслый торган башка документлар. 
 
 
 
Совет рәисе,   
Югары Ослан  муниципаль районы Башлыгы                               М. Г.  Зиатдинов 


